
Vilmund Jacobsen

Leygarkvøldið 28. mars 
skipa Krabbameins­
felagið, Norðurlanda­
húsið og Kringvarp 
Føroya í felag fyri stóra 
innsavningartiltakinum 
- Føroyar móti krabba 
- sum verður sent 
beinleiðis úr Norður­
landahúsinum. 

Í sendingini verður 
borðreitt við góðum 
tónleiki, hjartanemandi 
innsløgum, skemtiligum 
undirhaldi og stimbrandi 
samrøðum - alt fyri at 
savna pening inn til 
arbeiðið hjá Krabba­
meinsfelagnum, sum nú 
hevur stívliga 40 ár á 
baki. 

Eisini verða andlit 
og lagnur frá innsavn­
ingartiltakinum í 2009 at 
síggja aftur í sendingini 
- Føroyar móti krabba 
2020.

Í 
Krabbameinsfelagnum 
vísa tey á, at tað nú eru 
11 ár síðan, at skipað varð 
fyri fyrsta tiltakinum 
undir heitinum - Føroyar 
móti krabba - og tá eydn­
aðist tað at savna inn 
tilsamans 5,2 miljónir 
krónur.

Nærum tvífaldað
Krabbameinstilburðirnir 
økjast í tali, og seinastu 
30 árini er talið nærum 
tvífaldað, og krabbamein 
rakar okkum øll, so ella 
so. 

- Umleið triði hvør 
føroyingur fær staðfest 
krabbamein einaferð í 
lívinum, og tí eru nógv 
avvarðandi at krabba­
meini - børn, makar, 

familja, vinir og starvs­
felagar. Fleiri hava mist, 
og fleiri hava yvirlivað. 
Tískil munnu tað vera 
fá í Føroyum, sum á ein 
ellan annan hátt ikki 
hava havt samband við 
krabbamein.

Leygarkvøldið hin 28. 
mars verður so varpað 
ljós á hetta. 

- Hetta gera vit við 
at standa saman móti 
krabba og við at stuðla 
Krabbameinsfelagnum í 
teirra arbeiði. Og minst 
til: Hvør króna telur.

Tá tiltakið verður, 
hava fólk alt kvøldið 
møguleikan at stuðla 
Krabbameinsfelagnum. 

- Til ber at flyta pening 
gjøgnum netbankan ella 
við at ringja til egnan 
banka og flyta pening 
á konto hjá Krabba­
meinsfelagnum. Eisini 
verður møguleiki at 
stuðla við at senda sms. 

Lagt verður aftrat, 
at í vikuni upp undir 
- Føroyar móti krabba 
- verða harumframt til­
tøk kring landið, sum 
fólk sjálvi taka stig til. 
Tískil verða góðir møgu­
leikar hjá Føroya fólki 
at stuðla tiltakinum og 
arbeiðnum hjá Krabba­
meinsfelagnum.

Bardagin móti krabba
Durita Tausen, sum 
forkvinna í Krabba­
meinsfelagnum, sigur, 
at málið hjá felagnum 
áhaldandi er at berjast 
móti krabba - við at 
stuðla gransking, upp­
lýsa um, hvussu krabba­
mein kann fyribyrgjast 
og ikki minst við at lætta 
um og hjálpa teimum, 

sum eru rakt av krabba. 
- Vit gleðast um, at 

tað enn einaferð ber til 
at hava tiltakið - Før­
oyar móti krabba - og 
at vit á henda hátt kun­
nu biðja Føroya fólk 
um stuðul, so vit kunnu 
røkka málinum, leggur 
forkvinnan í Krabba­
meinsfelagnum aftrat.



- Tilburðirnir 
við krabbameini 
økjast, og sein
astu 30 árini er 
talið av føroying
um, sum verða 
raktir, nærum 
tvífaldað. Um
leið triði hvør 
føroyingur fær 
staðfest krabba
mein einaferð 
í lívinum, siga 
tey í Krabba
meinsfelagnum, 
sum fegnast 
um innsavn
ingartiltak

SUNDA FYSIOTERAPI víðkar nú um sítt 
virksemi, og hin 2. mars kemur ein 
fysioterapeutur aftrat at starvast við Norðskála. 
Tað er Turið Dyssegaard, og hon kemur at 
arbeiða saman við Trine Skov Eysturoy. 

Vilmund Jacobsen

Í síðstu viku valdi eitt 
einmælt bygdarráð í 
Sands kommunu Poul 
D. Klementsen, Poul á 

Klettum, róptur, til fyri­
bils borgarstjóra. 

Brandur Sandoy, 
sum er í løgtinginum í 
løtuni, hevur seinastu 10 
árini verið borgarstjóri í 

kommununi, men nú 
hann er á tingi, er hann 

í farloyvi frá borgar­
stjórastarvinum.

Poul D. Klementsen 
hevur sitið í kom­
munustýrinum síðan 
2004. Eyðvarður Peter­
sen hevur verið virk­
andi borgarstjóri 
seinastu mánaðirnar, 
men hann er skipari á 
línuskipinum Sands­
havinum og er tískil 
ikki nógv heima.

Nevndirnar í Sands 
kommunu skulu nú 
veljast og skipast av 
nýggjum, og sum skilst 
er ætlanin at fáa hetta 
gjørt í hesi vikuni.

Í síðstu viku vórðu 
boraðir 127 metrar av 
Sandoyartunlinum, 63 
metrar í Traðardali og 64 
metrar á Gomlurætt. Nú 
eru boraðir 3.103 metrar 
tunlinum, sum verður 
10.785 metrar langur.

Nýggjar 
nevndir veljast

75.000 
krónur 
ríkari


Vilmund Jacobsen

Tað var Margretha 
Egholm Jacobsen, sum 
fekk fulla plátu og 
slapp ígjøgnum í Gekka-
spælinum fríggjakvøldið. 
Høvuðsvinningurin var 
á 1,3 miljónir krónur, 
og Margretha Egholm 
Jacobsen valdi at deila 
upphæddina í teir tríggjar 
leyparnar við 450.000 
krónum í hvørjum leypi. 
Í fyrsta og einasta drátti 
steðgaði gekka-hjólið 
á 15.000 krónum, sum 
faldað við fimm gav 
henni 75.000 krónur. 
Hon ivaðist í tvey sekund 
og valdi at steðga.
- Eg haldi, eg steðgi. 
Hetta er nógvur peningur. 
Tað veit Guð, segði ein 
fegin Margretha Egholm 
Jacobsen og takkaði 
fyri góða vinningin.

Umleið triði hvør 
fær krabbamein

Eftir at Sands kommuna 
hevur fingið nýggjan fyribils 
borgarstjóra, skulu nevndirnar 
eisini veljast av nýggjum

Durita Tausen, forkvinna í Krabbameinsfelagnum


